
Shri Karkotakam

ಶ್ರೀಕಾರ್ಕೋಟಕಂ

ತ್ರಿಭುವನಜಯವಿಹಾರೀ ವಿಹರತು ಹೃದಿ ವೋ ಮಹಾಕಾಲಃ .
ಗಿರಿವರತನಯಾಕುಚತಟವಿಲುಠಿತನಯನತ್ರಯೀಸುಭಗಃ .. 1..
ಕಾರ್ಕೋಟಕೇಶ್ವರೋ ಜೀಯಾದರ್ಕಕೋಟಿನಿಭಪ್ರಭಃ .
ಕರ್ಕಶೇತರಸೌಭಾಗ್ಯತರ್ಕದುರ್ಗ್ರಹವಿಗ್ರಹಃ .. 2..
ಕಾರ್ಕೋಟಕೇಶ್ವರಸ್ಯಾಸ್ತು ಸ್ವಸ್ತಿ ತಸ್ಯೈ ವಪುಃಶ್ರಿಯೈ .
ಕರ್ಕೋಟಕಾದಯೋಯಸ್ಯೈ ಶೇಷೇಣ ಸಹ ಶೇರತೇ .. 3..

ಕಾರ್ಕೋಟಕೇಶ್ವರಂ ಪಶ್ಯ ಕರುಣಾವರುಣಾಲಯಂ .

ಲಕ್ಷ್ಮೀವಿಲೋಕಿತೇ ಯಸ್ಯ ವಿಷಂ ಕಂಠೇ ವಿಜೃಂಭತೇ .. 4..

ಕಾರ್ಕೋಟಕೇಶ್ವರೋ ದೇವಃ ಕಾಮಾನ್ ಕಸ್ಯ ನ ವರ್ಷತಿ .

ಕಾಮದಾಹಮನುಸ್ಮೃತ್ಯ ಪಶ್ಚಾತ್ತಾಪವಶಾದಿವ .. 5..

ಕಾರ್ಕೋಟಕೇಶ್ವರಂ ನಾಮ ಕಲ್ಪಕದ್ರುಮಮಾದ್ರಿಯೇ .

ಕನಂ ಕಿಸಲಯಂಯಸ್ಯ ಕರಾಂಘ್ರಿದಶನಚ್ಛದಂ .. 6..

ಕಾರ್ಕೋಟಕೇಶ್ವರಂ ವಂದೇ ಕಂದಂ ಕಮಪಿ ಜನ್ಮಿನಾಂ .

ಧನ್ಯಾ ಯಮುಪಜೀವಂತಿ ತಪಸಾ ಕ್ಲಾಂತಮಾನಸಾಃ .. 7..
ಕಾರ್ಕೋಟಕೇಶ್ವರಂ ದೇವಂ ಕೇ ವಾ ಕೈವಲ್ಯವರ್ಷಿಣಂ .

ಕಾಮದೇಹಿನಮಾಲಂಬ್ಯ ಕೃತಾರ್ಥಪದಲಂಘಿತಾಃ .. 8..
ಕಾರ್ಕೋಟಕೇಶ್ವರಂ ಚೇತಃ ಕದಾ ನು ಮಮ ಗಾಹತೇ .

ಯಸ್ಮಿನ್ ವಿಸ್ಮಯಮಾಪನ್ನಾ ಯತಯಃ ಶ್ರುತಯೋಽಪಿ ಚ .. 9..

ಕಾರ್ಕೋಟಕೇಶ್ವರಂ ಧೀರಾ ಗಾಹಂತೇ ಹಂತ ಚೇತಸಾ .

ನಾದಿರ್ಯಸ್ಯ ನ ಚಾಪ್ಯಂತೋ ನಾಪಿ ಮಧ್ಯಂ ಸುಖಾಂಬುಧೇಃ .. 10..
ಕಾರ್ಕೋಟಕೇಶ್ವರಭವಂ ನವರತ್ನಮೇತತ್
ಇಷ್ಟಾಮಭೀಷ್ಟಮಭಿವರ್ಷತು ಚಾಶ್ರಿತಾನಾಂ .

ಕಿಂಚ ಪ್ರಪಂಚಪರಿಲಂಘಿಮಹಾಸುಖೋರ್ಮಿ
ಮಾತ್ಮೀಯಮುಕ್ತಿಮುಪದರ್ಶಯಮೋಕ್ಷಲಕ್ಷ್ಮೀಂ .. 11..

ಇತಿಶ್ರೀಕೃಷ್ಣಲೀಲಾಶುಕಮಹಾಕವಿಮುನಿವಿರಚಿತಂ ಶ್ರೀಕಾರ್ಕೋಟಕಂಸಂಪೂರ್ಣಂ
.

ಶ್ರೀಕಾರ್ಕೋಟಕಂ

Note: karkoTakeshvara and kArkoTakeshvara are used

interchangeably in the original.

